
um frv. til laga um einkaleyfi.

F rá fjárhagsnefnd.

Nefndin hefir nú athugað frv. þetta á nokkrum  fundum og komist að 
þeirri niðurstöðu, að allmiklar breytingar þurfi að gera á því, ef það á að koma 
fyllilega að þeim notum að vernda rjett þeirra hjer á landi, sem finna upp eitt- 
hvað nýlt og nvtilegt, og að hvetja þá til uppgötvana.

Það mun öllum koma saman um, að fjölbreyttar gáfur felist með þjóð 
vorri og að þær komi í ljós, eftir því sem að þeim er hlynt. Og tæplega mun 
vera vafi á því, að til sjeu menn hjer á landi, sem hafi uppgötvunargáfur, sem 
mundi og koma í ljós, ef þeim væri sómi sýndur, en í því skyni er frv. þetta 
fram borið af stjórn ..vorri.



En því m iður eru hlunnindi þau, sem uppgötvurum er ætlað að njóta 
samkvæmt frum varpinu, mjög svo takm örkuð, og það svo, að óumflýjanlegt virð- 
ist að bæta úr því.

Það hefir og þýðingu fyrir þetta land, að lög, sem eru að einhverju leyti 
viðskiftalegs eðlis, og sem geta snert útlendinga jafnt og innlenda menn, eins 
og slik lög sem þetta frum varp gera, að þau sjeu í sem mestu samræm i við sams- 
konar lög nágrannalandanna, og þá sjerstaklega Norðurlanda.

Stjórn vor að undanförnu hefir og baft þá stefnu að sníða lög viðskifta- 
legs efnis eftir lögum Norðurlanda, og viljum vjer sem dæmi nefna almenn við- 
skiflalög, sem er langur lagabálkur og orðrjett þýðing á viðskiftalögum Norð- 
urlanda. Enn fremur vixillög vor og tjekklög, sem einnig eru orðrjett þýðing af 
sam skonar lögum þessara landa.

Að vísu eru einkaleyfislög Norðurlanda ekki samhljóða, en þau fela í sjer 
hjer um bil alveg sömu ákvæðin í svo lítið m ism unandi búningi. Stjórnin hefir 
sniðið þetta frumvarp, svo langt sem það nær, eftir dönsku einkaleyfislögunum, 
en fellt þó úr þeim mjög svo þýðingarmikil ákvæði. Það eru ákvæðin um stofn- 
un einkaleyfisnefndar, sem gera á út um öll einkaleyfismál, án þess að uppgötv- 
arinn þurfi að leita til útlanda til þess að fá vottorð um, að uppgötvun sje einka- 
leyfishæf. En önnur leið virðist ekki fær, ef uppgötvarinn á að hafa tryggingu 
fyrir því að fá einkaleyfi.

Víðtækustu breytingarnar, sem nefndin leggur til að gerðar sjeu, eril þ æ r :
1. Að einkaleyfi sje veitt óslitið i 15 ár.
2. Að gjaldið, sem greiða á fyrir uppgötvun, sje að mun lægra en stjórnarráðið 

leggur til, og
3. Að sett sje á stofn sjálfstæð einkaleyfisnefnd, sem geri út um öll einkaleyfis- 

mál, eins og venja m un vera í öllum löndum, er veita einkaleyfi fyrir nýjum 
uppgötvunum.

Aðrar breytingar stafa einkum af þessum aðalbreytingum og stefna enn 
fremur að því að gera frumvarpið sem mest í samræmi við dönsku einkaleyfis- 
lögin. Skal svo farið nokkrum  orðum um þessi 3 aðalatriði.

Að því er fyrsta atriðið snertir, þá er í 4. gr. frum varpsins svó ákveðið, 
að einkaleyfi skuli veitt fyrir 5 ár. Segir svo enn frem ur: »Endurnýja má leyfið 
og lengja tvisvar, i bæði skifti um 5 ára skeið« o. s. frv.

Einkaleyfishafi hefir þvi enga tryggingu fyrir að fá einkaleyfi nema í 5 
ár, þótt stjórnarráðíð hafi heimild til að framlengja það.

Þegar nú þess er gætt, að oft verður að kosta miklu til að koma nýjum 
uppgötvunum á m arkað fyrstu árin, þótt þarflegar sjeu, þá er það augljóst, eink- 
um eins og hjer hagar til, að fyrstu 5 árin gangi að eins til þess að tryggja upp- 
götvuninni m arkað, sem þess utan er svo litill bjer á landi, að hann þolir engan 
samanburð við m arkaðinn i öðrum löndum.

Það virðist því lítil ástæða til að hafa þennan einkaleyfistima skemri 
en á Norðurlöndum, en þar er hann ákveðinn 15 ár í einu lagi.

Að þvi er annað aðalatriðið snertir, gjaldið til landssjóðs, þá virðist það 
vera sett alt of hátt í frv., 7. grein. Gjaldið samkvæmt þeirri grein m undi nema, 
með stimpilgjaldi, 1100 kr. í 15 ár. Fyrir sama tímabil ákveða dönsku einkaleyf- 
islögin, að samanlögð árgjöld nemi að eins 675 kr. Norsku einkaleyfislögin á- 
kveða^þetta gjald fyrir 15 ár samtals ölO^kr.



Þegar litið er til þess, að fólkstala hjer á landi er um 90 þús., og m ark- 
aðurinn eftir því litill, en i D anm örku um 3 m iljónir m anna, þá virðist auðsætt, 
að árgjaldið eftir frv. er alt of hátt.

Þá er eftir að m innast á 3. og síðasta aðalatriðið, það er stofnun einka- 
leyfisnefndar, sem geri út um öll einkaleyfismál fyrir nýjar uppgötvanir. Skal þá 
fyrst tekið fram, að það er alveg nauðsynlegt, að einkaleyfislögin segi uppgötvar- 
anum  skýrt og ákveðið, hvaða rjett hann  hefir og hvernig hann eigi, svo trygt 
sje, að bera sig að til þess að hann geti verið viss um að fá einkaleyfi, ef upp- 
götvunin er einkaleyfishæf.

Ákvæðin um þetta efni eru í 10. gr. frv., í síðustu málsgrein. Málsgrein 
þessi er alt of óljós til þess, að nokkur uppgötvari geti bygt á henni. Virðist 
málsgreinin helst benda uppgötvaranum  á að fara til útlendra einkaleyfisnefnda 
til þess að fá hjá þeim þá sönnun, sem stjórnarráðið tekur gilda fyrir því, að 
uppgötvun sje ný, að hún komi ekki i bága við islensk lög og að hún hafi veru- 
legt gildi fyrir ísland (sbr. 1. gr.).

í fyrsta lagi er þess að geta, að útlendar einkaleyfisnefndir hafa enga 
skyldu til að gefa íslenskum einkaleyfisbeiðanda neina yfirlýsingu um þetta. Og 
j v o  hafa þær enga þekkingu á t. d. hvað kem ur i bága við lög hjer á landi, og 
hvort uppgötvun hefir verulegt gildi fyrir tsland o. s. frv. Gagnvart íslenskum 
m anni, sem kæmi fram fyrir hana með nýja uppgötvun, hefði útlend einkaleyfis- 
nefnd' enga þagnarskyldu, og gæti uppgötvarinn þess vegna átt á hættu að missa 
uppgötvun sina o. s. frv.

Það virðist því Ijóst, að ekki verður komist hjá að fara að dæmi annara 
landa, svo framarlega sem frum varp þetta á að verða að lögum, og láta einka- 
leyfisnefnd hjer á landi gera ú t um allar einkaleyfisbeiðnir, sem hefir fulla þagn- 
arskyldu eins og erlcndar einkaleyfisnefndir hafa, þótt það baki landssjóði ein- 
hvern litilQörlegan kostnað, sem m undi fara eftir þvi, hversu mikið nefndin hefði 
fyrir starfinu. Og þegar vjer Iitum til nágrannalandanna, þá m undi það vekja 
traust á þingi og stjórn, ef vjer i þessu efni höguðum oss eins og aðrar þjóðir 
gera.

. Nefndin leggur þvi til, að gerðar verði á frum varpinu þær breytingar, 
sem hún kem ur fram með á sjerstöku þingskjali.

Alþingi, 23. febrúar 1920.

